Tsunami
‘n Noodlottige spysverteringskramp

golf peristalties oor die oseaan…
In ‘n ongekende tydlose ramp

waar baie tye vir ewig gaan staan
kots die seë kilometers oor die kant

en verteer vieslik alles op die strand.
Toe die see veragtend grense oorsteek
waar eens simbiotiese vrede was
word mense gemaal, verteer en verbreek
en vlug oral in vernietiging vas…

Onversadigbaar die terug-refluks

dit reduseer soveel lewe tot niks.

Na ‘n paar uur is die kwaad uitgediend

en kleur jy terug na die sagste blou -

wat soos altyd as goeie kindervriend

soveel vreugde en bekoring in hou.
Sou ons ooit weer aan jou boesem kan rus

of ons huise kom bou langsaan jou kus ?

Hoe vergeef en vergeet mens hierdie daad

van jou hartelose, wrede verraad …?

